
	1
	ՀՀ ֆինանսների նախարարություն           

  29. 06.2015թ. 

01.1/3-4/16805-15
	Նախագծի 1-ին կետով առաջարկվում է լրացում կատարել Որոշման 1-ին կետում` հաստատելով նաև Հայաստանի Հանրապետությունում թանկարժեք մետաղներ զտարկողների և թանկարժեք մետաղներ հարգորոշողների ու հարգադրոշմողների որակավորման վկայական ստանալու համար անհրաժեշտ փաստաթղթերն էլեկտրոնային համակարգի միջոցով ներկայացման կարգը :

Նշվածի կապակցությամբ հայտնում ենք, որ նման դրույթ նախատեսելու հետևանքով կխախտվի «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջը, ըստ որի` իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի մասին: Հետևաբար, անհրաժեշտ է Նախագծում կատարել համապատասխան փոփոխություններ:

2.Նախագծի 1-ին կետով սահմանված հավելված 3-ի 8-րդ կետում «էլեկտրոնային փոստի հասցեով» բառերից հետո առաջարկում ենք ավելացնել «կամ այլ կապի միջոցներով» բառերը:

3.Նախագծով նախատեսվում է կարգավորել համապատասխան որակավորման վկայական ստանալու համար անհրաժեշտ փաստաթղթերն էլեկտրոնային համակարգի միջոցով ներկայացման կարգի հետ կապված հարաբերությունները: Այդ կապակցությամբ հայտնում ենք, որ նպատակահարմար չէ փաստաթղթերն էլեկտրոնային համակարգի միջոցով ներկայացնելու համար հաստատել նոր կարգ, քանի որ.

Որոշմամբ հաստատված «Հայաստանի Հանրապետությունում թանկարժեք մետաղներ զտարկողների և թանկարժեք մետաղներ հարգորոշողների ու հարգադրոշմողների որակավորման կարգի 2-րդ կետի համաձայն` Հայաստանի Հանրապետությունում թանկարժեք մետաղներ զտարկողների և թանկարժեք մետաղներ հարգորոշողների ու հարգադրոշմողների որակավորումն իրականացվում է քննությունների միջոցով, որը թանկարժեք մետաղներ զտարկողի և թանկարժեք մետաղներ հարգորոշողի ու հարգադրոշմողի որակավորում ստանալու համար դիմում ներկայացրած անձանց մասնագիտական գիտելիքների ստուգման արդյունքների հիման վրա թանկարժեք մետաղներ զտարկողի կամ թանկարժեք մետաղներ հարգորոշողի ու հարգադրոշմողի որակավորման վկայական տալու ընթացակարգ է: Հետևաբար, բացակայում է արդեն իսկ կարգավորված հարաբերությունները այլ հավելվածով կրկին կարգավորելու անհրաժեշտությունը: 

Որոշմամբ արդեն իսկ սահմանված է դիմումներն էլետրոնային տարբերակով ներկայացնելու հնարավորությունը,

Կարգի նախագծում մասամբ նախատեսվել են Որոշմամբ հստակ կարգավորված մի շարք դրույթներ:

Բացի այդ, Կարգի նախագծի 8-րդ, 9-րդ, 10-րդ կետերով նախատեսված դրույթները հակասում են Որոշմամբ հաստատված կարգի 8-րդ, 9-րդ կետերին, մասնավորապես Կարգի նշված կետի համաձայն` ներկայացվող պահանջներին փաստաթղթերը չհամապատասխանելու դեպքում` էլեկտրոնային եղանակով դիմողին 3 աշխատանքային օրվա ընթացքում դրա մասին տեղեկացվում է էլեկտրոնային փոստի հասցեով, և տրվում է 5 աշխատանքային օր` դրանք շտկելու և կրկին ներկայացնելու համար, իսկ Նախագծով` առանց նշված կետում փոփոխություններ կատարելու, նախատսվում է վերոնշյալ գործընթացի համար սահմանել 3-օրյա ժամկետ (5-ի փոխարեն):

Վերոգրյալ հիմնավորմամբ գտնում ենք, որ ներկայիս խմբագրությամբ Նախագծի ընդունումը նպատակահարմար չէ: 

Միաժամանակ, հաշվի առնելով այն հանգամանքը, որ հիմնավորման համաձայն` Նախագծի ընդունման նպատակն է քաղաքացիների համար վարչարարության բեռը նվազեցնելը` առաջարկում ենք համապատասխան կերպ լրամշակել Որոշմամբ հաստատված հավելվածը:

	Ընդունվել է մասնակի
	ՀՀ կառավարության որոշման նախագծից  հանվել է N 3 հավելվածը:  Կատարվել են փոփոխություններ և  ՀՀկառավարության 2006 թվականի դեկտեմբերի 21-ի N 1924-Ն որոշման  N 1 հավելվածում:

Ի կատարումն ՀՀ կառավարության 2014 թվականի ապրիլի 10-ի նիստի N 14 արձանագրության 44-րդ կետով հավանության արժանացած արձանագրային որոշմամբ հաստատված միջոցառումների ծրագրի 4.10 կետի  ՀՀ-ում էլեկտրոնային կառավարման շարունակական զարգացման անհրաժեշտությունից  մշակվել է որոշման նախագիծը:  Էլեկտրոնային կառավարման ձևավորման նպատակով խիստ կարևորվում է կառավարության հետ քաղաքացիների և մասնավոր հատվածի ազատ և թափանցիկ էլեկտրոնային փոխշփումների ու փոխադարձ կապի ապահովումը:

Արդյունքում կապահովվի էլեկտրոնային կառավարման համակարգի հիմնական բաղադրիչների (տեղեկատվական շտեմարաններ, կառավարման տեղեկատվական համակարգեր, կայքԷջեր և պորտալներ, տեղեկատվության հաղորդակցական ենթակառուցվածք, իրավական համակարգ, անվտանգության համակարգ, ստանդարտներ, միասնական անվտանգ նույնականացման համակարգ, էլեկտրոնային ստորագրություն) ներդաշնակ աշխատանքը։
Նախագծի մշակման հիմնական նպատակներն են` բարելավել հանրային ծառայությունների մատուցումը և դարձնել այն հասանելի ու հարմարավետ յուրաքանչյուր քաղաքացու համար, ապահովել էլեկտրոնային ծառայությունների հասանելիությունը ՀՀ-ում յուրաքանչյուրի համար, ներդնել միասնական էլէկտրոնային համակարգ և թույլ տալ մուտք գործել համակարգ շուրջօրյա:

	2
	ՀՀ արդարադատության նախարարություն

21.08.2015թ.

02/14/10224-15
	Նախագծում առկա են խմբագրման և հստակեցման կարիք ունեցող դրույթներ: Այսպես՝ նախագծի 1-ին կետի 3-րդ ենթակետում դրույթների ձևակերպման արդյունքում ստացվում է, որ ներկայացվող պահանջներին փաստաթղթերը չհամապատասխանելու դեպքում 3 աշխատանքային օրվա ընթացքում դրա մասին գրավոր կամ էլեկտրոնային եղանակով տեղեկացվում է և դիմողին, և դիմումատուին: Այս կապակցությամբ հիշյալ ձևակերպումն անհրաժեշտ է խմբագրել՝ նկատի ունենալով, որ առկա է դրույթների կրկնություն: 
          5. Օրենսդրական տեխնիկայի կանոնները մասամբ պահպանված չեն: Այսպես՝ նախագծի 1-ին կետի դրույթներն անհրաժեշտ է խմբագրել, մասնավորապես՝  նշել հղում արված իրավական ակտի լրիվ անվանումը` նկատի ունենալով «Իրավական ակտերի մասին» Հայաստանի Հանրապետության օրենքի 43-րդ հոդվածի 1-ին մասի պահանջները:
	Ընդունվել է
	ՀՀ կառավարության որոշման նախագիծը խմբագրվել է համաձայն` ներկայացված առաջարկության:  


	3
	«Էլեկտրոնային կառավարման  ենթակառուցվածքների ներդրման գրասենյակ ՓԲԸ
26.11.2015թ.

02/36/20136-15

	Նշված որոշումներով նախատեսված առցանց գործառույթները ապահովելու նպատակով առաջարկում ենք խնդիրը տեխնիկապես իրագործելու հնարավորությունների բացահայտման համար հարցը քննարկել www.e-gov.am ինտերնետային կայքի համակարգը մշակած և փաստացի դրա սպասարկում իրականացնող ընկերության՝ "Հելիքս" ՍՊԸ հետ: Համակարգի միջոցով ներկայացվող դիմումներին բավարար իրավաբանական նշանակություն տալու համար առաջարկում ենք N 1924-Ն որոշմանը վերաբերող նախագծի 7.2 կետում ամրագրել պահանջ՝ առնվազն ներկայացվող դիմումը բացառապես էլեկտրոնային թվային ստորագրությամբ հավաստելու վերաբերյալ: Ընդ որում, առաջարկում ենք դիմումի ձևը սահմանել որոշմամբ և հուսալիության տեսանկյունից այն ներկայացնելը ցանկալի է պահանջել "PDF" ֆորմատի ֆայլի տեսքով:
Ելնելով վերոգրյալից, առաջարկում ենք N 1924-Ն որոշմանը վերաբերող նախագծի 10.1 հանել ամբողջությմաբ, իսկ 7.2-կետը շարադրել հետևյալ խմբագրությամբ. 

«7.2 Էլեկտրոնային եղանակով դիմորդը դիմումի լրացման նպատակով www.e-gov.am կայքի «Ծառայությունների մատուցման բնագավառներ» բաժնում ընտրում է «Հայաստանի Հանրապետությունում թանկարժեք մետաղներ զտարկողների և թանկարժեք մետաղներ հարգորոշողների ու հարգադրոշմողների որակավորում» ենթաբաժինը և լրացնում է դիմումը` նշելով մասնագիտական համապատասխան ուղղությունը: Դիմումը կազմվում և պահպանվում է "PDF" ֆորմատի ֆայլի տեսքով և ստորագրվում է այն ստորագրելու իրավասություն ունեցող անձի կողմից Հայաստանի Հանրապետության հավաստագրման կենտրոնի կողմից թողարկված էլեկտրոնային թվային ստորագրությամբ: Հայտարարատուի ցանկությամբ դիմումին կցվող փաստաթղթերը կարող են ներկայացվել նաև առանց էլեկտրոնային թվային ստորագրության` տեսաներածված պատճենի` DOC, DOCX, PDF, JPEG, XLS կամ XLSX ֆորմատների ֆայլերի տեսքով: 
	Ընդունվել է
	Կատարվել են համապատասխան փոփոխություններ 

